
2015թ. դպրոցականների հանրապետական օլիմպիադայի խնդիրներ 

"Աստղագիտություն" առարկայից 

1. Երկրի վրա դիտվում է  Արեգակի մասնակի խավարում: Որքա°ն կարող է լինել 

Արեգակի առավելագույն բարձրությունը հորիզոնի նկատմամբ: Լուսնի և Երկրի 

շառավիղները, Լուսնի և Արեգակի հեռավորությունները համարել հայտնի: 

2. Աստղի կոորդինատներն են α = 6 ժամ,   δ=23.5°: Ինչպիսի°ն կլինեն այդ  աստղի 

կոորդինատները 6500 տարի հետո: Երկրի առանցքի պրեցեսիայի 

պարբերությունը ընդունել հավասար 26000 տարվա: 

3. 1987թ. փետրվարի 23-ին D=50 կպկ հեռավորության  վրա գտնվող Մեծ 

Մագելանյան Ամպում գերնոր աստղի բռնկում տեղի ունեցավ: Արդյունքում որոշ 

ժամանակ անց Երկրի վրա  12.5 վրկ ընթացքում գրանցվեց ինը նեյտրինո, որոնց 

էներգիաները գտնվում էին  6 ՄԷՎ -  35 ՄԷՎ միջակայքում: Գնահատել 

նեյտրինոյի հանգստի զանգվածի վերին սահմանը:  Հանգստի զանգվածի և 

էներգիայի միջև տեղի ունի հետևյալ առնչությունը`   

 որտեղ v- ն նեյտրինոյի,  c-ն լույսի արագություններն են:   

4. Մերկուրին և Վեներան գտնվում են ամենամեծ արևելյան էլոնգացիայում, 

Մերկուրին  19°, իսկ Վեներան 46° հեռավորության վրա: Միևնույն ժամանակ 

Մերկուրին գտնվում է իր ուղեծրի պերիհելիումի կետի մոտ: Գտնել Մերկուրիի և 

Վեներայի միջև հեռավորությունը և Վեներայի փուլը  Մերկուրիի վրայից 

դիտելիս: Վեներայի և Երկրի  ուղեծրերը  ընդունել շրջանագծային: Ուղեծրերի   

հակումները  խավարածրի հարթության նկատմամբ արհամարhել:  

5. Պլուտոնը հայտնաբերվել է 1930թ. երկու լուսաթիթեղի վրա, որոնք ստացվել են 6 

օրվա տարբերությամբ, Պլուտոնի դիմակայության ժամանակ: Այդ 

լուսաթիթեղների վրա  3սմ համապատասխանում է  1անկյունային աստիճանի: 

Քանի՞  սմ   էր տեղաշարժվել Պլուտոնի պատկերը  լուսաթիթեղների վրա այդ 6 

օրվա ընթացքում:  Մոլորակների ուղեծրերը ընդունել շրջագծային: 

 

Հանձնաժողովի նախագահ                                             Ա.Հակոբյան 

 


